BAB 6



Hawa Nafsu Pembunuh Denyutan Permulaan.


Sesungguhnya Allah itu Cantik dan sukakan kecantikan.
Dia sukakannya wujud kepada hambanya. Dia inginkan hambanya menjadi cantik.

Perkara yang paling cantik ialah, mentajarrudkan pengabdian hanya kepada Allah, ikhlas, suci dengan tidak bercampur aduk.

Tidak ada terjemahan kecantikan yang disukai oleh Allah lebih tinggi daripada ini.

Hidup bersama kecantikan neraca-neraca Islam.
Bersama kecantikan hadis rasulullah s.a.w.
Bersama kecantikan kefahaman warisan para mujtahid.
Bersama kecantikan seerah pimpinan orang-orang beriman, daripada para mujahid, ahli zuhud, tentera dan pemimpinnya.
Dengan kemerdekaan.



Sesiapa yang mencampur-adukkan kebersamaan ini dengan yang lainnya sesungguhnya telah mengotori wala’nya dan telah melakukan kesilapan.

Tetapi beliau hendaklah mentajarrudkannya, sebagaimana yang telah diceritakan kepada kita mengenai mazhab Abu al-Qasim al-Junaid al-Baghdadi.

Abu Bakr al-Kattani telah berkata:

Telah berlaku perbincangan mengenai kecintaan kepada Allah di Mekah, lalu para ulama telah berbincang mengenainya, ketika itu al-Junaid merupakan yang paling muda, lalu mereka berkata kepadanya: Bawakan kepada kami pandangan kamu wahai orang Iraq.

Lalu beliau menuundukkan kepalanya dan berlinangan air matanya, kemudian beliau berkata:

( Seorang hamba pergi meninggalkan nafsunya, berhubung dengan tuhannya, menunaikan hak-hak-Nya, melihat tuhannya dengan hatinya.
Jika dia bercakap, maka dengan Allah, jika dia berkata-kata, maka daripada Allah, jika dia bergerak maka dengan perintah Allah dan jika dia berdiam diri maka bersama Allah.
Maka dia dengan Allah, untuk Allah dan bersama Allah).
  • Bersama Allah Setiap Keadaan.

  • Bersama Allah Dalam Berfikir.

Fikirannya akan bersiar-siar dikeheningan malam bersama kebesaran ciptaan Allah. Berfikir mengenai penciptaan bumi dan langit dan segala kecantikan serta kesempurnaannya. Bisikan hatinya akan bersiar-siar bersama melakukan kewajiban yang diwajibkan oleh Allah keatasnya dengan beribadah dan berdoa.

Bersama Allah Pada Pandangan Mata.

Beliau melihat tanda-tanda kebesaran Allah yang membuktikan keesaan-Nya, memerhatikan tanda-tanda keagungan-Nya, melihat realiti manusia yang dikasihi Allah memiliki ketenangan dengan ketenangan yang dikurniakan Allah dan dipakaikan pakaian kegerunan kepada Allah. Begitu juga melihat makhluk yang tercela yang telah dijatuhkan balasan buruk oleh Allah.

Bersama Allah Ketika Menghadapi Bahaya.

Dengan meyakini bahawa Allah tidak akan membiarkannya ketika menghadapi kesusahan atau bertambahnya serangan musuh. Beliau akan meyakini bahawa selepas kesusahan ujian tuhan akan datang kesenangan kurniaan tuhan. Dengannya beliau melawan bisikan syaitan terutamanya ketika berbeza ijtihad dan indahnya bersendirian.

Bersama Allah Ketika dalam Kumpulan dan Muktamar.

Beliau menikmati keindahan kumpulan bersama nabi selepas nabi-nabi, yang berperang bersama-sama mereka sekumpulan ribbiyin yang ramai. Beliau mengetahui disiplin-disiplin amal jama`i yang disukai oleh Allah dan disiplin melakukan amar makruf. Sesungguhnya tidak ada muktamar melainkan akan wujud padanya perbezaan pendapat. Sesungguhnya tidak ada keburukan pada perbezaan pendapat sekiranya tidak berlaku memenangkan diri sendiri.

Bersama Allah Pada Mengasihi Golongan Bertakwa.

Beliau merasa irihati terhadap kebijaksanaan yang mereka miliki dan bertambahnya amalan mereka yang menepati hikmah lalu bertambahlah kasihsayangnya kepada mereka dengan bertambah rindu-dendam kepada mereka ketika dilihatnya mereka bersepakat, mempunyai kesatuan perencanaan dengan mengharapkan mereka membawanya bersama mereka dalam kumpulan.

Bersama Allah Ketika Membenci Golongan Pelampau Dalam Dosa.

Beliau akan memutuskan hubungannya dengan mereka dengan rasa ketinggian, membezakan dirinya daripada mereka dengan kemuliaan, membersihkan dirinya daripada menyerupai mereka dan memandang remeh perancangan jahat mereka, kerana mereka tidak akan mampu memudaratkan sesiapapun tanpa keizinan daripada Allah yang Maha Berkuasa.

Demikianlah mereka dalam seluruh keadaan….Bersama Allah.
Bersama Allah dalam pelayaran pemikiran.
Bersama Allah dalam pandangan mata.
Bersama Allah ketika menghadapi bahaya.
Bersama Allah dalam kumpulan dan muktamar.
Bersama Allah ketika mengasihi golongan bertakwa.
Bersama Allah ketika memahari golongan maksiat. 



Bersama Hakikat Manusia

Kemudian dia menyempurnakan realistiknya, dengan melihat kelemahan manusia dan kekurangannya lalu dia meratapi dirinya dengan lafaz al-Hasan al-Basri, memusing-musingkan tapak tangannya dan menitiskan air matanya dan berkata:

( Malangnya anak Adam…
Ajalnya sudah pasti,
Harapannya tidak diketahui,
Menjadi tawanan kelaparannya,
Tewas dengan kekenyangan,
Kutu boleh menyakitkannya,
Boleh terbunuh kerana terlekat air dikerongkong). 



Beliau berfikir panjang khususnya mengenai ajal maut yang sentiasa mengelilingi manusia, menakutkan dirinya dengan hakikat kematian yang pasti datang dan mendedahkan telinganya kepada al-Faqih al-Qadiri al-Alawi yang telah menasihatinya:

Masa, kerana tamak boleh menipu dan memperdaya
Kerana perhiasan dunia yang hina yang kamu mahukan,
Kepayaahan angan-angan yang kamu masih mengharapm,
Sedangkan pedang kematian akan memustuskannya.
Kematian pasti datang, kehidupan penuh kepahitan
Manusia silih berganti
Ketahuilah bahawa kamu pada sedikit waktu
Akan menjadi sebuah cerita 
Jadikanlah cerita yang baik untuk di dengar. 


Beliau terus mendaki dengan melihat dengan mata hatinya sehingga merasai kehidupan akhirat selepas kematiannya sehinggakan penglihatan mata hatinya bagaikan penglihatan mata kepalanya, sebagaimana seorang ahli hadis, zuhud Abdul Aziz bin Abu Ruwad diriwayatkan bahawa beliau ( Seolah-olah melihat akhirat). 

Lalu hatinya berulang alik antara keseronokan melihat syurga dan ketakutan melihat neraka sehingga bergegarlah jasadnya kerana takut dan mengharap, lalu kelulah lidahnya daripada menyebut persoalan harta, istana-istana, pangkat kedudukan dan wanita sehingga majlisnya menjadi umpama majlis Imam Ahmad:

( Majlis akhirat, yang tidak disebut padanya urusan dunia). 

  • Mereka Yang Di Tempat Tinggi Takut Terjatuh.

Selepas itu hidupnya sentiasa dikelilingi oleh pandangan hatinya yang melihat hari kiamat, hakikat kematian yang hampir dan kelemahan manusia yang terbongkar lantas beliau segera memastikan hidupnya sentiasa tinggi bersama Allah. Beliau memperbaharui tajarrudnya, mengharapkan agar bertambah ketenangan hatinya yang memeliharanya daripada ketakutan, pandangan mata hatinya, hakikat kehidupan dunia dan kelemahan manusia. Dia terus berusaha dan berusaha memperbaharui niat dan taubat sehingga beliau berada ditempat tinggi dan mencapai kemuncak kehidupan bersama perintah-perintah Allah.

Di sini beliau meninjau pandangannya ke bawah, lalu dia merasa gerun bimbang terjatuh disebabkan tolakan syaitan, lalu beliau berjaga-jaga, bimbangkan hawa nafsunya membawanya turun, mundur kebelakang. Lantas beliau segera mengkaji sifat-sifat hawa nafsu sebelum beliau dicabut daripada kedudukannya yang tinggi dengan tidak disedarinya dengan bertanya kepada pakar ilmu jiwa dikalangan ahli zuhud dan penyairnya supaya menceritakan kepadanya sifat-sifatnya:

Ia dinamakan hawa kerana ia menjatuhkan tuannya sebagaimana al Sya’bi seorang Tabiin Kufah, berkata;

Yakni hawa nafsu bermaksud jatuh. Sebagaimana firman Allah Taala;


Maksudnya 

( Demi bintang, apabila ia terjatuh), yakni, jatuh dan condong kebarat.



Mereka yang telah dikuasai oleh hawa nafsu, melanggar perintah al-quran, al-hadis dan wasiat para fuqaha, selama-lamanya kamu tidak akan melihat mereka melainkan dalam keadaan terjatuh, terlingkup, tidak boleh menguasai diri dan tidak akan meningkat.

Sebab Kekuasaan Hawa Nafsu.

Sebabnya, kerana kekotoran hati, yang dikotori oleh sifat tamak, hasad dan mementingkan pendapat sendiri yang telah menghalang pandangan dan mengelabuinya sebagaimana mereka yang melihat daripada cermin hitam.

Ditambah pula dengan kelemahan mata hati pengikut nafsu, taikmata telah mengikat kelopaknya menjadikan bukaan kelopaknya amat sempit maka gambaran kebenaran syarak padanya bertambah kabur dan tidak sempurna.

Lantaran itu seorang penyair telah menasihatkan:

Lihatlah, dan jauhilah hawa nafsu, Jangan kamu biarkan kuasanya menjadi taikmata yang menghadang penglihatan mata hati.



Kumannya juga akan memerangi biji mata, lalu menjadi sakit dan buta sekiranya ianya tidak dirawat. Begitu juga kuman-kuman tersebut akan memerangi hati sehingga ia berhenti berdenyut. Lantas hawa nafsu membunyuh kehidupan denyutan pertama.
  • Hawa Nafsu Penjara dan Ikatan.

Sudahlah anak-anak Adam ini ajalnya sudah pasti malah dia juga tertawan dengan umurnya yang pendek. Kemudian dibiarkan dirinya terpenjara dalam penjara lain yang dipilihnya, sekiranya dibiarkannya berfikir nescaya dia akan hairan mengapa dia memilihnya.

Demikianlah yang disifatkan oleh Ibn Taimiyah; ketika beliau dipenjarakan beliau tidak nampak sedih beliau telah berkata : ( Orang yang terpenjara ialah mereka yang memenjarakan dirinya daripada tuhannya, orang yang tertawan ialah mereka yang ditawan oleh hawa nafsunya). 

Beliau telah menjadikan hawa nafsu sebagai penjara.

Walaupun begitu kamu dapat melihat manusia masuk kedalam tawanan nafsu berulang kali, kerana tarikan yang ada padanya. Seorang yang berakal akan mengikat dirinya daripada nafsu sekiranya beliau telah mencubanya sekali, melainkan apabila beliau terlupa maka beliau akan menyahut seruannya buat kedua kalinya. Jadilah dia bagaikan orang yang merdeka tetapi belum sempurna kemerdekaannya dan menjadi seorang yang benar-benar merdeka maka beliau akan menghulurkan tangannya kepada ikatan nafsu. 

Atau seumpama hamba abdi yang telah lemah kerana telah lama diperhambakan, apabila ada yang menipunya dan menukarkan nama-nama rantai lalu datang seorang amanah memberi nasihat kepadanya dengan membawa rantai yang mengelilinginya bagi membebaskannya berjalan mengikut nafsunya, dia akan menolaknya.

Mereka ini menjadi kehairanan kepada Abdul Wahab Azam kerana kurangnya pengetahuan mereka, lalu beliau berkata:

Seorang yang merdeka diikat dengan nafsu dengan pilihannya,
Dan dia tidak mahu ikatan lain dalam hidupnya,
Kamu lihat seorang hamba reda dengan semua ikatan
selain daripada mengikat dirinya dengan nafsunya.



Pada hakikatnya, ikatan kedua yang menghalangnya mengikut hawa nafsu bukanlah suatu ikatan pada sebenarnya tetapi dipinjamkan sahaja namanya, sebaliknya ia semata-mata penyerahan diri kepada Allah, perintah dan larangannya. Mereka yang memiliki hati yang selamba menyangka ianya adalah sejenis ikatan, lalu ingin bebas daripadanya, lantas ia ditipu oleh nafsu lalu dia menyahut dan mengharungi seluruh medan nafsu. Dia menyangka dia bebas. Alangkah buruknya kebebasan mengikut nafsu.

Oleh itu Walid al-A’dzami telah menegaskan bahawa diantara kedua-duanya ada satu pemisah.

Hati apabila tidak terikat dengan Allah
Maka dengan hawa nafsulah jawabnya.



Bebas daripada nafsu mereka namakan : terikat
Berbalik-balik, berpusing-pusingdengan nafsu, mereka namakan: bebas.
  • Berbalah Membawa Kepada Pengangguran.

Hawa nafsu mempunyai empat kemudaratannya selain daripada sebagai penjara yang telah dilihat oleh tabib kepada golongan yang mengikut hawa nafsu:

Antaranya, mereka menolak kebenaran, walaupun ada dalil dan hujjah golongan yang mengikut hawa nafsu tetap akan menolaknya dan inilah perkara yang amat ditakuti oleh Amirul mukminin Ali bin Abu Thalib r..a. dengan katanya:

( Sesungguhnya, perkara yang paling aku takuti kepada kamu dua perkara:
panjang angan-angan dan mengikut hawa nafsu,
kerana panjang angan-anagn akan melupakan kamu kepada akhirat,
dan mengikut hawa nafsu akan menjadikan kamu menolak kebenaran.) 



Keduanya : merosakkan akal.

Maka dengan mengikuti hawa nafsu akan menjadikan ijtihadnya ada keaiban dan tidak seimbang.

Maka ambillah manhaj mereka yang menolak nafsunya
dan mentaati golongan yng mempunyai hujjah ketika dimuktamar,
Sesungguhnya hawa nafsu membunuh akal yang waras,
dan sesiapa yang menyelahi nafsunya akan hidup dalam keamanan.



Ketiganya: Berbalah antara ikhwah, berkembang daripada perbezaan pendapat kepada perbalahan hati.

Syed Qutub telah memerhatikan berita mereka yang berselisih faham, dan menyatakan bahawa,

(Bukanlah perkara yang menjadikan mereka berbalah disebabkan perbezaan pandangan, tetapi disebabkan hawa nafsu yang menjadikan setiap orang yang mempunyai padangan bertegas dengan pandangannya walaupun ternyata kepadanya kebenaran bukan pada pihaknya. Sebaliknya beliau telah meletakkan dirinya disebelah pihak dan kebenaran disebelah yang lain dan beliau mengutamakan dirinya daripada kebenaran sejak awal-awal lagi). 



Keempatnya: dan bukan yang akhir, nafsu akan membawa kepada pengangguran, meninggalkan jamaah, berhenti beramal dan tidak menyertai pintu-pintu kebaikan yang diketuk oleh para duah sehinggakan beliau terlupa tujuan-tujuan dakwah.

Kerana:

Tiga perkara yang membinasakan dan tiada pengecualian,
ýHawa nafsu yang membawa kepada pengangguran,
Sifat bakhil yang sentiasa ditaati 
Ujub yang sentiasa nyata dalam semua keadaan.

  • Perlu Merawati Penyakit Mengikut Nafsu.

Lebih memudaratkan lagi ialah seseorang itu degil dan tidak mahu merawati dirinya yang sakit kerana menuruti nafsu, tidak segera melawan kehendak nafsunya bagaikan oleh Abu `Atahiyah menegur dan menggesa sahabatnya yang sejuk mengenainya dengan kata-katanya:

Canggahilah hawa nafsumu apabila dia mengajakmu kepada keraguan
Demi tuhan adalah kebaikan menyalahi hawa nafsu,
Sehingga bilakah sahabatku engkau tidak puas,
sehingga bila? Sehingga bila? Sampai bila?.



Kemudia dia hairan buat kedua kalinya kerana kelemahannya dan tidak segera memperbaiki dirinya dan berkata:

Maha Suci Tuhanmu, bagaimanakah kamu ditewaskan nafsu,
Maha Suci Dia, hawa nafsu dah menang,
Maha Suci Tuhanmu masih ada pada dirimu
kemalasan dan kekengganan untuk memperbaiki diri.



Kawannya itu seolah-olah mereka yang kita lihat pada hari ini, mereka tidak mengaku mereka telah dipengaruhi hawa nafsu dan mereka tidak menyedarinya lantaran itu mereka enggan berubat dan merawatunya tetapi seorang tabib yang mahir dapat mengetahuinya walaupun mereka tidak merasainya.

Sesiapa yang mentaati nafsunya akan dikenali
dan sesungguhnya perkara ini diceritakan oleh Pakar.

Mereka yang pakar ialah mereka yang mempunyai ilmu mengenai fitnah dan sifat-sifat kejahatan. Mereka akan mengetahui kewujudan pengaruh hawa nafsu melalui kesan-kesan nyata yang tidak dapat disembunyikan.

Oleh itu perlulah menyerah diri kepada Tabib yang pakar dikalangan salaf al-soleh yang meminta kita melemahkan musuh ini, mereka berkata:

( Hawa nafsu tidak akan membiarkan ibadah menjadi ikhlas, selagi seseorang yang menuju kepada Allah tidak melemahkan musuhnya ini dia tidak akan melangkah walau selangkah, walaupun dia datang dengan membawa amalan yang memenuhi langit. Seorang lelaki yang benar lelaki ialah mereka yang merawati penyakitnya dari luar dan mencabut akr umbinya dari dalam, sehingga bersihlah masanya, baik zikirnya dan berterusan hubungannya dengan Allah)



Beliau menamakannya sebagai kelelakian., sebagaimana Mustafa Sodiq al-Rafie mengatakan:

Kelelakian ada pada tiga perkara:
Seseorang lelaki menunaikan kewajiban mengikut apa yang ditentukan bukan mengikut hawa nafsunya.
Menerima ketentuan itu dengan meyakini ganjaran Allah.
Kemampuannya untuk beramal dan menerima sehingga akhirnya). 



Sekiranya mereka yang beramal itu beristiqamah di atas ketiga-tiga ini maka tidak ada ruang untuk timbulnya fitnah.

Menunaikan kewajiban.
Menunggu balasan Rabbani, bukan pujian, bukan juga mengharapkan pangkat.
Tetap istiqamah dengannya.

Benar, Ia merupakan rwatan yang perit….. tetapi nikmat.

Susah dan payah sebagaimana kata-kata Abu `Atahiyah.

Sepayah-payah jihad, melawan nafsu
Tidak dimuliakan seseorang melainkan ketakwaannya,
Akhlak seseorang yang mulia diketahui
dengan usaha yang baik dan menjauhi menyakiti manusia.



Yakni menjauhi diri daripada menyakiti orang-orang yang beriman dengan buruk sangkaannya dan dengan lidahnya.

Bertambah payah jika lamanya beliau mebiarkan dirinya, sebagaimana seorang ahli hadis Kufah yang siqqah lagi zuhud, Muhammad bin Kannasah berkata:

Sekiranya jiwa dibiasakan menyusui hawa nafsu,
Sesungguhnya untuk melepaskan nafsu amatlah susah.



Tetapi kesusahan rawatan ini akan berkurangan setelah mula mengusahakannya dan mendapat bantuan daripada Tuhan yang Maha Penyayang.

Sejak daripada usahanya itu, maka setiap pusingan beliau akan dapat mengalahkan hawa nafsunya, merasai kelazatan yang tidak pernah dirasainya sebagaimana kenikmatan seseorang yang mendaki gunung yang tinggi dan menawannya.

Sesungguhnya pada menewaskan hawa nafsu terdapat kenikmatan mengatasi segala nikmat.



Sebagaimana kata Ibn al-Jauzi 

Yang kamu maksudkan dengan merawati hawa nafsu ialah dengan : mencanggahinya dan melakukan perkara yang bertentangan dengan keinginannya sebagaimana seorang penyair berkata:

Dialah nafsu jika kamu maafkannya 
Dia akan melontarkan kamu kedalam penipuan yang jauh
Jika kamu ingin berjaya maka lawanlah nafsumu
Jika dia menghubungimu balasalah dengan memutuskannya
Sesunguhnya janji-janjinya bagai
Fatamorgana yang menipukan.



Mungkin itu sudah mencukupi, jika dia mencuba sekali lagi maka kali ini kita hinakannya sebagaimana cara penghulu para zuhud Ibrahim bin Adham sebagaimana diceritakan oleh anak kakaknya Muhammad bin Kannasah:

Hinakanlah hawa nafsumu sehingga kamu menjauhi hawa nafsu. 



Kutuklah nafsu, permainkanlah dia, ketawakanlah usahanya sehingga dia lari kebelakang, menjauhi jalan perjalanan kita selama-lamanya selepas itu.

